COFNODION MAWRTH 2019
Cyfarfod Cyffredin Cyngor Tref Penrhyndeudraeth 12 Mawrth 2019 yn Neuadd Goffa, Penrhyndeudraeth, am 7:00 yh

     Cofnodion Cyfarfod Cyffredin Cyngor Tref Penrhyndeudraeth 13 Mawrth 2019 yn y Neuadd Goffa Penrhyndeudraeth am 7:00 yh
  CTP = Cyngor Tref Penrhyndeudraeth
PRESENNOL
Medwyn Williams, Eric Thomas, Gwynfor Owen, Aled Ellis, Elfed Roberts, Geraint Lloyd Jones, Robin Jones, Gareth Thomas, Menna Jones, Meryl Roberts, Ifan Llewelyn Roberts.
Roedd 1 aelod o’r cyhoedd yn bresennol ac estynnwyd croeso cynnes iddi.  
YMDDIHEURIADAU
Roedd pawb yn bresennol
1           CROESO
Estynnodd y Cadeirydd, Medwyn Williams, groeso i bawb.   
2           CADARNHAU PRESENOLDEB AC YMDDIHEURIADAU 
Cadarnhawyd yn unol ȃ’r uchod.
3           CADARNHAU COFNODION
3.1        Cofnodion Cyllid / Praesept 5 Chwefror 2019
Derbyniwyd fel rhai cywir. 
3.2        Cofnodion Cyfarfod Cyffredin 12 Chwefror 2019
Derbyniwyd fel rhai cywir   
4           DATGAN BUDDIANT PERSONOL
8.2        Gareth Thomas
6.13      Gareth Thomas a Medwyn Williams
5           ADRODDIADAU 
5.1        Adroddiad Ariannol y Clerc
Roedd ei adroddiad yn seiliedig ar :-
a)  y trafodion ariannol ers ei adroddiad blaenorol ar 12 Chwefror, gyda chopi i bawb o’r llyfr arian, cysoniad banc, cyfriflenni banc, a’r tablau arferol yn dangos y gwariant a’r incwm yn erbyn penawdau’r gyllideb.
b))  y taliadau a’r derbyniadau oedd yn weddill cyn i’r flwyddyn ariannol ddod i ben.
     
c)   effaith y cyni ariannol sydd i’w weld ym mhob man, a bod nifer o Awdurdodau Lleol wedi datgan eu bod wedi gwneud yr holl arbedion a’r toriadau oedd yn bosib eisoes, ac nid yw’n bosib gwneud mwy heb i wasanaethau ddioddef. O’r herwydd, mae’n bosib y bydd disgwyl i Gynghorau Tref / Cymuned gynnal rhai ohonynt i’r dyfodol.
5.1.2    Taliadau a Derbyniadau
Yn ȏl yr arfer ym mhob cyfarfod cyffredin, archwiliwyd anfonebau’r mis, ac ar ȏl i’r Cyngor sicrhau eu bod yn cydymffurfio ȃ’r gofynion priodol, rhoddwyd yr awdurdod i’w talu.  
	 Siec
	£    c
	Manylion y Taliadau yn ôl y Llyfr Arian

	 
	 
	 
	 

	203040
	240.00
	Alan Williams
	Torri coed ym Mharc y Mileniwm

	203041
	360.00
	Carwyn D Jones
	Torri coed ym Mharc y Mileniwm

	203042
	300.00
	Guto Rhys Tomos
	Llogi chipper

	203043
	28.80
	Snowdonia Design & Print
	Arwyddion i Gae Cookes

	203044
	146.59
	Pwyllgor Neuadd Goffa Penrhyn
	Ad-dalu costau darparu Wi-fi

	203045
	1,753.44
	Leslie Electrical
	Gwaith trydanol yn gysylltiedig ȃ thynnu hen foiler y Neuadd Goffa a gosod Wi-fi i reoli’r system 2 foiler newydd 

	203046
	156.16
	Leslie Electrical
	Archwiliad trydanol a thrwsio offer yn y Neuadd Goffa

	203047
	336.00
	Leslie Electrical
	Archwiliad o holl sustem drydanol y Neuadd Goffa

	 Siec
	£    c
	Manylion y Taliadau yn ôl y Llyfr Arian

	 
	 
	 
	 

	203048
	3,000.00
	Hari Roberts Groundworks
	Addasu mynedfa Cae Chwarae Minffordd £2,300, a ‘sgubo’r ffordd i lawr at Fynwent Minffordd gyda lori £200

	203049
	35.52
	Glyn E Roberts
	Costau sefydlog misol y Clerc £15.00    postio

	203050
	51.39
	Cyllid y Wlad HMRC
	PAYE y Clerc

	203051
	885.35
	Glyn E Roberts
	Cyflog y Clerc

	203052
	1,470.00
	Guto Rhys Tomos
	Agor beddau a gwaith coed

	203053
	19.80
	Cynghorydd Elfed Roberts
	Costau teithio i gyfarfod Un Llais Cymru

	203054
	41,347.24
	Cyfrif Clwb Chwaraeon Deudraeth
	Trosglwyddiad



	 
	 
	    Manylion Derbyniadau yn ôl y Llyfr Arian

	 
	 
	 

	 
	150.00
	Beddau Rhyfel y Gymanwlad
	Taliad blynyddol

	 
	625.00
	Traveline Cymru
	Rhent misol y Neuadd Drefol                                        

	 
	727.00
	Pritchard a Griffiths
	Claddu ym Mynwent Minffordd                    


Rhoddwyd yr hawl i 2 gynghorydd archwilio ac arwyddo sieciau tan ddiwedd y mis a cheir rhestr ohonynt yn y tablau a’r llyfr arian yn adroddiad ariannol y Clerc yng nghyfarfod mis Ebrill. 
5.1.3  Cysoniad banc hyd at 6 Mawrth 2019
	Asedau Cyfredol hyd at 6 Mawrth 2019
	 
	 

	 
	 
	 

	Cyfrif Cadw       31.02.19    
	 12,108.97
	 

	Cyfrif Cyfredol  06.03.19                                                                                  4,089.28
	 45,436.52
	+

	Swm i’w drosglwyddo i gyfrif  Adnoddau Clwb Chwaraeon Deudraeth         41,347.24
	 
	 

	Cyfanswm yr Asedau
	57,545.49
	 

	Credydau nas talwyd i’r cyfrif   
	        
	+

	Taliadau nas talwyd o’r cyfrif     
	 
	-

	 
	      
	 

	Asedau - a gynhwysir gan y canlynol:-
	57,545.49             
	 

	Llai: swm i’w drosglwyddo i gyfrif  Adnoddau Clwb Chwaraeon Deudraeth               
	41,347.24
	-

	Asedau net
	16,198.25
	 

	Gweddill y Gronfa Gronnus:
	   25,507.12
	 

	Diffyg hyd at 06.03.19
	(9,308.87)
	 



	Cysoni'r Arian ar y Cyd hyd at 6 Mawrth 2019
	 
	 

	 
	 
	 

	Cyfrif Cyfredol : yn y banc 01.04.18
	    8,734.74
	 

	Sieciau 2017/18 nas talwyd o’r cyfrif  
	  2,062.16     
	-

	Credydau 2017/18 nas talwyd i’r cyfrif
	        435.00     
	+

	Derbyniadau 2018/19 yn ȏl y llyfr arian                                                         65,986.02
Rhodd Cymdeithas Gwelliannau Minffordd tuag at brynu offer chwarae      17,125.00
	83,111.02
	+

	Taliadau 2018/19 yn ȏl y llyfr arian  
	95,829.32
	-

	Credydau 2018/19 nas talwyd i’r cyfrif  
	         
	-

	Taliadau   2018/19 nas talwyd o’r cyfrif    
	 
	+

	Arian i’w drosglwyddo i gyfrif Adnoddau Clwb Chwaraeon Deudraeth      
	41,347.24
	+

	Trosglwyddiad i Gyfrif y Cadeirydd
	300.00
	-

	Trosglwyddiad o’r cyfrif cadw 15.11.2018
	10,000.00
	+

	Yn y Banc  06.03.19
	   45,436.52
	 

	 
	   
	 

	Cyfrif Cadw : yn y banc 01.04.18
	   18,399.54
	 

	Caeȅdig   
	   2,070.00
	+

	Cymdeithas Gwelliannau Minffordd – rhodd tuag at brynu offer chwarae
	17,125.00
	 

	Trosglwyddiad i’r Cyfrif Cyfredol
	17,125.00
	-

	Caeȅdig
	  1,615.00
	+

	Llôg banc                                        
	24.43                             
	+

	Trosglwyddiad i’r Cyfrif Cyfredol
	10,000.00
	-

	Yn y Banc 31.02.19
	12,108.97          

5.3       Y Cynghorydd Elfed Roberts ar Gyfarfod Ardal Meirionnydd, Un Llais Cymru, 20 Chwefror  
            2019
Cafwyd cyflwyniad gan gynrychiolydd Mantell Gwynedd ar y testun, Y Gwasanaeth Gwirfoddol, yr oedd yn hael iawn ei gamoliaeth ohono. Mae’r Cyngor Gwasanaeth Gwirfoddol Sirol yn cefnogi grwpiau ar draws y Sir e.e. Ffermwyr Ifanc, a’i bencadlys yn Nolgellau a Chaernarfon, a chanddo drwy Gymru, 19 o swyddogion. Aeth ymlaen i sôn am ystyr ‘gwirfoddol’, a pham tybed bod pobl yn gwirfoddoli.
Yn ystod yr eitem ar Adroddiadau o’r Cynghorau, cyfeiriodd y Cynghorydd Gwynfor Owen at y cyfarfod cyhoeddus llwyddiannus a drefnwyd gan CTP er mwyn hybu cydweithrediad rhwng y Cyhoedd a’r Cyngor i wneud y defnydd gorau o Barc y Mileniwm.
Mae holl Gynghorau Cymuned a Thref Meirionnydd yn aelodau o Un Llais Cymru
Cynhelir y cyfarfod nesaf ar Mai 25ain 2019.
6.         GOHEBIAETH
6.1       
Awdurdod Parc Cenedlaethol Eryri a’i bartneriaid - wrthi’n datblygu Cynllun Rheolaeth newydd   
ar gyfer dyfodol Eryri (Cynllun Eryri)
Derbyniwyd fel gwybodaeth
6.2        
Uned Polisi Cynllunio ar y Cyd – Gwynedd & Môn – Ymgynghori Cyhoeddus, Canllawiau      
Cynllunio Ail-adeiladu Tai a Throsi adeiladau yng Nghefn Gwlad
Derbyniwyd fel gwybodaeth
6.3        
Cynulliad Cymru - Bil Senedd ac Etholiadau (Cymru) i gyflwyno Pleidleisiau yn 16 oed
Derbyniwyd fel gwybodaeth
6.4
Partneriaethau Llywodraeth Leol, Y Grŵp Addysg a Gwasanaethau Cyhoeddus Llywodraeth Cymru - Cefnogaeth ariannu ar gael yn 2019-20ar gyfer sefydlu cyd-drefniadau ar gyfer pedair thema craidd, sef ymgysylltu â'r gymuned, cynyddu cyfranogiad dinasyddion ac ymgysylltu â democratiaeth leol, a gweithio ar y cyd i ddarparu gwasanaethau.    
Dyma enghraifft arall o ofyn am ymateb mewn cyn lleied o amser, pan yw rhaglenni gwasanaethau cynghorau, eu cyllideb a’u praesept wedi’u cytuno eisoes.
Parthed y thema ‘ymgysylltu’ penderfynwyd cynnal ‘diwrnod agored’ yn y Neuadd Goffa ar brynhawn /
nos Wener, a bore Sadwrn – dyddiad i’w drefnu.
Parthed y thema ‘gweithio ar y cyd’ trefnir cyfarfod gyda chynhorau Talsarnau, Maentwrog, Trawsfynydd Gellilydan, Llanfrothen a Beddgelert ym mis Mai – dyddiad i’w bennu.   
6.5
Un Llais Cymru - Aelodaeth 2019-20
Mynegwyd bod cynghorau yn derbyn gwasanaeth arbennig iawn ac fe ymaelodir yn 2019/20.
6.6
Partneriaeth Ogwen - trafod sut aeth 3 Chyngor Cymuned lleol ati i ddatblygu Partneriaeth Ogwen.  Mynegwyd bod hyn yn fodel o’r hyn y gellir ei gyflawni
6.7
Gwasanaeth Priffyrdd a Bwrdeistrefol Cyngor Gwynedd – rhaglen waith mis Mawrth 2019 – 
gris newydd ac adnewyddu wyneb Llwybr 7.   Derbyniwyd fel gwybodaeth

6.8
Cyngor Iechyd Cymuned Gogledd Cymru –Arolwg Cymru gyfan ar Gwasanaethau tu allan i
oriau Meddygon Teulu 2019.  Cyfle i bawb ymateb yn unigol
6.9
Adroddiad Blynyddol Panel Annibynnol Cymru ar Gydnabyddiaeth Ariannol
Caiff pob Cynghorydd gopi.
6.10    
Gwasanaeth Cyfreithiol Cyngor Gwynedd – Rhybudd Cau Ffordd ger Rhesdai Syenite,
Minffordd - Wedi’i gwblhau
6.11
Rheilffordd Ffestiniog ac Eryri – gwahoddiad i’r Cadeirydd
Heddlu Gogledd Cymru a Safonau Masnach Gwynedd a Môn – ymwybyddiaeth o dactegau
Sgamiau.  Derbyniwyd fel gwybodaeth
6.13   
Ynni Cymunedol Twrog
Mae’n edrych ar gyfleon i gofrestru cynlluniau posib i osod paneli solar PV ar adeiladau yn yr ardal am y sybsidi y Tariff Cyflenwi Trydan, a hwyrach y byddai’n bosib gosod paneli ar döau y Neuadd Goffa, a Neuadd y Dref
Penderfynwyd cofrestru diddordeb gan ymgynghori gyda thenant y Neuadd Drefol.  
7.1         MYNWENT MINFFORDD
7.1.1      Cofeb i drigolion Llys Ednyfed
Erthygl wedi’i hanfon i bapur bro Yr Wylan ar gyfer rhifyn mis Mawrth. Bydd hysbyseb yn ymddangos ynddo ym mis Ebrill, posteri’n lleol, a chysylltir ȃ Radio Cymru a S4C maes o law.
7.2         Y NEUADD GOFFA
7.2.1      Archwiliad ar gyflwr y sustem drydanol
Cwblhawyd y gwaith, a derbyniwyd adroddiad yn rhestru materion oeddd angen sylw. Y Clerc ac aelod o Bwyllgor y Neuadd i drafod y gwaith gyda’r trydanwr
7.2.2      Paentio llinellau i amlygu llwybr i gerddwyr a baeau parcio
Yn dilyn derbyn dogfen Un Llais Cymru ar swyddogaethau Custodian Trustees (CTP) a Managing Trustees (Pwyllgor y Neuadd) yng nghyd destun Elusen Neuadd Goffa Penrhyndeudraeth, trosglwyddwyd y mater i’r Pwyllgor a fyddai’n ei drafod ar 14 Mawrth.  
7.2.3      Addasu Dogfen Rheolaethol Elusen Neuadd Goffa Penrhyndeudraeth
Er gwybodaeth – mae’r Pwyllgor yn trafod y mater hwn.   
7.3         Y NEUADD DREFOL
Trefnwyd i gynnal archwiliad o’r sustem drydanol yn y flwyddyn ariannol newydd.     
7.4         PARC Y MILENIWM
7.4.1      Torri coed gwial o dan Tynffrwd
Y gwaith wedi’I orffen.  

7.4.2      Cyfarfod Cyhoeddus 21 Ionawr 2019 ‘Dyfodol Parc y Mileniwm’
Yn dilyn y cyfarfod, cafwyd cyfarfod gyda’r rhai oedd wedi datgan diddordeb i sefydlu grŵp e.e. Cyfeillion Gwelliannau Penrhyndeudraeth lle penderfynwyd aros i weld a fydd cais Cyngor Gwynedd am y Grant Galluogi Adnoddau Naturiol a Llesiant yng Nghymru yn llwyddiannus. a disgwylir clywed hynny ym mis Ebrill 2019.     
7.4.3      Addasu mynedfa i’r Parc o’r maes parcio i rwystro cerbydau rhag mynd i mewn
Gohiriwyd dechrau’r gwaith oherwydd fe all ei gynnwys o dan y Grant Galluogi Adnoddau Naturiol a Llesiant yng Nghymru.
7.4.4      Cais am ganiatȃd i roi llwybr o gefn eiddo Blaenddôl, Penrhyndeudraeth at lwybr presennol
Fe gafodd CTP gyngor cyfreithiol yn nodi mai eiddo perchnogion tai Blaenddôl ydy’r cloddiau ar derfyn eu gerddi ȃ’r Parc, a hawl ganddynt i’w dymchwel - cyn belled nad ydy gwneud hynny’n amharu ar y Parc mewn unrhyw ffordd. Fodd bynnag, hawl cyfyngedig fydd i’r llwybr drwy Drwydded / Gytundeb ffurfiol. 
7.5         FFYRDD  / PARCIO
7.5.1      Cerbydau’n croesi ar draws y palmant a Llwybr Beicio Cenedlaethol yn sgwȃr Penrhyn
Roedd Cyngor Gwynedd wedi cynnwys 4 opsiwn yn ei Adroddiad Dichonoldeb, ond 3 opsiwn oedd ynddo mewn gwirionedd, eithr, roedd wedi penderfynu y llynedd ‘nad ydy’r Gwasanaeth yn barod i gau’r llain yn y 2 ben’ (sef opsiwn 1) ‘oherwydd fe all arwain at gŵyn neu achos gyfreithiol ar sail amharu ar fusnes’.
Cyn dod i benderfyniad, ystyriwyd cefndir y mater :-   
· Mae Cofnodion Pwyllgor Cynllunio Cyngor Gwynedd 17 Mehefin 2013 yn rhestru rhybuddion y Cynghorydd Gareth Thomas am y problemau traffig fyddai’n codi, a sylw uwch swyddog y Gwasanaeth Priffyrdd oedd yn ei disodli gyda’i farn, ‘na welai unrhyw faterion negyddol yn codi’.  Nid oedd Asesiad Risg Traffig ymysg dogfennau’r Cais Cynllunio.    
· Cais ffurfiol CTP at y Gwasanaeth Priffyrdd, Chwefror 2018, i rwystro mynediad drwodd i
gerbydau o Stryd y Bank at Stryd Fawr Penrhyndeudraeth, ar sail pwerau Dogfen y Tŷ Cyffredin ar ‘Gorchymyn Rheoli Traffig’  
Traffic Regulation Orders may be used for almost anything prohibiting, restricting or regulating the use of a road by traffic or pedestrians, including parking...... where it appears to the authority making the order that it is expedient to make it -
(a) for avoiding danger to persons or other traffic using the road or any other road or for preventing the likelihood of any such danger arising, or
(b) for preventing damage to the road or to any building on or near the road ..
· Nid oes arwyddion / llinellau gwynion yn rhybuddio gyrwyr, na beicwyr, bod y naill yn croesi ar draws y llall, nac ychwaith, arwydd yn dangos gan bwy mae’r ‘right of way’.
Mae gan y llain yma statws ‘ffordd’ meddai Cyngor Gwynedd, ac o’r herwydd, rhaid dilyn y
gweithdrefnau statudol cyn rheoli’r defnydd ohoni, ac / neu ei chau. O Benrhyndeudraeth, yr A4085 ydy’r ffordd i Lanfrothen, a’r A487 i gyfeiriad Maentwrog a Minffordd.  Mae CTP wedi mynegi droeon bod amharu ar lif arferol traffic ar hyd ffordd gyhoeddus yn cael ei ystyried yn weithred anghyfreithlon.  Gan mai dim ond lle i 3 cherbyd sydd arni, os na fydd y cerbyd yn y blaen wedi symud, byddai’r cerbyd yn y canol yn methu mynd yn ei flaen, nac yn ei ôl, a dyna pam mae’r 2 ail a’r 3ydd cerbyd yn bagio allan i’r Stryd Fawr yn un pen, neu i’r ffordd gyfagos yn y pen arall.
Mynegwyd bod yr Aelod Lleol, y Cyngjorydd Gareth Thomas, a CTP wedi gwneud popeth o fewn eu gallu ers 2013 i geisio cael y Gwasanaeth Priffyrdd i weithredu, ac atal cerbydau rhag croesi ar draws y palmant a’r Llwybr Beicio Cenedlaethol. Derbyniwyd cyngor arbenigol, ac ar sail hynny,      penderfynwyd nad oedd yn briodol i CTP ‘ddewis’ opsiwn o Adroddiad Dichonoldeb Cyngor Gwynedd

Mater i’r Gwasanaeth ydy pwyso a mesur y ffactorau :-
‘peryglon sy'n wynebu defnyddwyr y Sgwâr ym Mhenrhyndeudraeth’ ...
yn amlwg..yn anniogel i fodurwyr, cerddwyr a beicwyr’
‘y gall cau’r llain yn y 2 ben arwain at gŵyn neu achos gyfreithiol ar sail amharu ar fusnes’.
7.6          CAE  COOKES
7.7.1       Symud pibell oddi ar y safle
Gan ei bod yng nghanol tyfiant gwyllt mae angen cynllun amgen i’w gwaredu.     
7.7          CAE CHWARAE MINFFORDD
Gofynnir am ddyddiadau posib gan Gymdeithas Gwelliannau Minffordd er mwyn cynnal cyfarfod gyda’r trigolion
7.8         CAE CHWARAE MAES Y PARC PENRHYNDEUDRAETH
7.8.1      Rhent blynyddol
Derbyniwyd taliad am y rhent gan y Clwb Pȇl-droed ac mae cofrestru’r Cytundeb gyda’r Cofrestra Tir yn nwylo cyfreithiwr y Clwb.   
7.8.2      Cyfrif banc newydd
Mae cyfrif banc newydd wedi’i agor a rheolir pob gwariant yn unol ȃ gofynion yr Ymddiriedolaeth   
7.8.3      Coeden beryglus o fewn pellter syrthio i Gefnffordd A487
Derbyniwyd cais gan Asiant Cefnffyrdd Gogledd a Chanolbarth Cymru i’r gwaith angenrheidiol gael ei  wneud. Adroddodd y Clerc ei fod wedi gwneud trefniadau i hynny ddigwydd cyn diwedd yr wythnos.
7.9         TOILEDAU CYHOEDDUS PENRHYNDEUDRAETH
7.9.1      Partneriaethu gyda Chyngor Gwynedd i gynnal y ddarpariaeth
Derbyniwyd cadarnhad gan Gyngor Gwynedd ei fod yn derbyn cynnig CTP i bartneriaethu am flwyddyn 2019/20 yn unig.
8            MATERION CYNLLUNIO
8.1         Cais Rhif:  C19/0038/08/LL
Cais i addasu ac ymestyn sied i ffurfio modurdy ac ystafell aml bwrpas
1, Pen Stesion, Penrhyndeudraeth, Gwynedd, LL48 6DN
Sylwadau i Gwasanaeth Cynllunio Cyngor Gwynedd – dim  gwrthwynebiad
8.2         Cais Rhif:  C19/0179/08/LL
Gosod 6 postyn goleuo
Borthwen Fach, Minffordd, Penrhyndeudraeth, LL48 6EN
Sylwadau i Gwasanaeth Cynllunio Cyngor Gwynedd – dim gwrthwynebiad 
9            RHAGLEN Y CYFARFOD NESAF
Ni chododd unrhyw fater penodol
10         DYDDIAD Y CYFARFOD NESAF
9 Ebrill 2019 yn Neuadd Goffa Penrhyndeuraeth am 7:00
11         CLOI
Diolchodd y Cadeirydd i bawb am fynychu, ac am eu cyfraniadau i’r trafodaethau a’r penderfyniadau.
_____________________
Medwyn Williams                                                  9 Ebrill 2019

